
የአገልጋዮች መመዘኛ ቅጽ 

ከዚህ በታች የተዘረዘረው የመመዘኛ ቅጽ በቤተክርስቲያን መሪዎች፣ አገልጋዮች፣ የቤተክርስቲያኒቷ አመራር እና ህብረቶች 

መመዘኛ ቅጽ ተዘጋጅቷል፡፡ ይህንን ቅጽማናኛውም የአንድ ቤተክርስቲያን ምእመን ወይም አገልጋይ ስለሚያመልክበት 

ህብረት ሊሞላው የሚችል ሆኖ በተለያዩ ምድቦች ተከፋፍሏል፡፡ የሰዎች ሁሉ ፍላጎት የተለያየ እንደመሆኑ መጠን ሁላችንም 

በአንድ ቤተክርስቲያን ውስጥ እንዲኖር የምንፈልገው አስተዳደርና አመራር ይለያያል፡፡ አንድ ክርስቲያን ከዚህ በታች 

ያለውን ቅጽ ከሞላ በኋላ ግለሰቡ ቅድሚያ በሚሰጠው ምድብ ቤተክርስቲያኗ አራትና ከአራት በታች ነጥብ ካመጣች 

ግለሰቡ ስፍራው እንዳልሆነ ጠቋሚ ማስጠንቀቂያ ይሆናል፡፡ ለምሳሌ ቤተክርስቲያን አስተዳደር ጠንካራ መሆን እንዳለበት 

የሚያምን ግለሰብ ሰንጠረዡን ሲሞላ አራትና ከአራት በታች የሆነ መለኪየ አለመኖሩን እርግጠኛ መሆነ አለበት፡፡ 

ስለህብረትና አንድነት ቅድሚያ የሚሰጥ ክርስቲያን በትምህርት ደረጃ፣ በሀብት መጠን፣ በዘርና በጎሳ የተከፋፈለች 

ቤተክርስቲያን ውስጥ ማምለክ አይኖርበትም፡፡  

ማንም እውነተኛ ምላሽ የሚፈልግ ግለሰብ ይህንን ቅጽ በጥንቃቄ በመሙላት ስለሚያመልክበት ቤተክርስቲያን ወይም 

ህብረት ለማድረግ ስለሚፈልግበት ቤተክርስቲያን ትክክለኛ ግንዛቤ ማግኘት ይችላል፡፡  በዚህ መመዘኛ መሰረት ቅድሚያ 

ፍላጎት የማታሟላ ቤተክርስቲያን ከሆነች ግለሰቡ ችግሩን ለመፍታት እንዲሞክር ወይም ሌላ አማራጭ እንዲፈልግ 

እናበረታታለን፡፡   

 

ቅጽ አንድ፡ የጠቅላላ ግንዛቤ ጥያቄ 
የሚያገለግልበት ቤተክርስቲያን/ሚኒስትሪ፡ ------------------------------------------------------------ 

የመሪው ወይም አገልጋዩ ስም፡------------------------------------------------------------- 

የመመዘኛ ቁጥሮች፡ ከዚህ በታች ያለውን መጠይቅ እርሶን የሚመለከተውን ብቻ በመሙላት መጠይቁ ካልተመለከትዎ 

ጥያቄውን ክፍት ያድርጉት፡፡ ሰንጠረዡን በአግባቡ ለመሙላት በሚከተለውን የመመዘኛ ልክ በስተግራ ከ 1-6 ካሉት 

ቁጥሮች አንዱን ብቻ ይምረጡ፡፡ የመረጡትን ቁጥሮች በመደመር ከሰንጠረዦቹ በስተግርጌ የተሰጠውን መመዘኛ 

ያገናዝቡ 

  

1፡ አጅግ በጣም አልስማማም   

2፡ በጣም አልስማማም  

3፡ በተወሰነ መልኩ አልስማማም 

4፡ በተወሰነ መልኩ እስማማለው 

5፡ በደንብ እስማማለው 

6፡ እጅግ በጣም እስማማለው 

የቤተክርስያኒቱ ወይም የሚኒስትሪው ጠቅላላ አገልግሎት 
ፓስተሩ ቤተክርስቲያንን ወደቀጥተኛ መንገድ እየመራ ነው 1 2 3 4 5 6 
በቤተክርስያኒቱ ውስጥ የሚፈጠሩ አለመግባባቶችና ችግሮች በአግባቡ እንደቃሉ ይፈታሉ 1 2 3 4 5 6 
ቤተክርስቲያኗ ሌሎች ሰዎችን ጋብዤ ለመውሰድ አላፍርባትም ወይም ድፍረት አለኝ 1 2 3 4 5 6 
ጌታን የማያውቁ ሰዎችን ብጋብዝ ትክክለኛ ወንጌል ይሰማሉ ብዬ ድፍረት አለኝ 1 2 3 4 5 6 
በቤተክርስቲያን ውስጥ በዘር፣ በቋንቋ፣ በትምህርት፣ መሰረት ያደረገ አድሎ የለም 1 2 3 4 5 6 
በአስቸጋሪ ሰአቶች የቤተክርስቲያኒቱ መሪዎች ከምእመኑ ጎን ይገኛሉ 1 2 3 4 5 6 
በቤተክርስቲያኑ ውስጥ እውነተኛ ህብረትና አንድነት አለ  1 2 3 4 5 6 
ወደቤተክርስቲያን ስመጣ ከቤተሰቤ ጋር እንደተቀላቀልኩኝ እንጂ እንደእንግዳና ባይተዋር አይሰማኝም 1 2 3 4 5 6 
በአካባቢያችን ያሉ የማያምኑ ሰዎች ማን እንደሆንንና ምን እንደምናምን ያውቃሉ 1 2 3 4 5 6 
በአካባቢያችን ያሉትን በወንጌል ለመድረስ የምስክርነት አገልግሎት አለን 1 2 3 4 5 6 
መሪዎቼ  እንደ አንድ የክርስቶስ አካል ባክብሮት ይመለከቱኛል 1 2 3 4 5 6 
የቤተክርስቲያን አገልግሎት ጊዜ ርዝመት ትክክለኛና ባግባቡ የተደራጀ ነው 1 2 3 4 5 6 
ዛሬ ላለኝ መንፈሳዊ ብቃት በቤተክርስቲያን የምማረው ትምህርት ትልቅ ሚና አለው 1 2 3 4 5 6 
በቤተክርስቲያናችን ሌሎች እንዲያገለግሉና ጸጋቸውን እንዲገልጡ እድሉ ይሰጣቸዋል 1 2 3 4 5 6 
ቤተክርስቲያኔ ስላላት የእምነት አቋም በደንብ አውቃለው 1 2 3 4 5 6 
በቤተክርስቲያኔ ስለጽድቅና ቅድስና ግልጽና ትክክለኛ አመለካከት አለ 1 2 3 4 5 6 
በቤተክርስቲያኒቱ መድረክ ላይ ከታሪኮችና ምሳሌዎች በላይ የእግዚአብሔር ቃል ቅድሚያና አክብሮት 
አለው 

1 2 3 4 5 6 

ሌሎች ሰዎች ሲያስተምሩ ከምእመኑ ጋር ተቀምጦ ይማራል 1 2 3 4 5 6 
ጠቅላላ ድምር  

 

የዚህ ሰንጠረዥ ከፍተኛ ድምር 106 ሲሆን ዝቅተኛው ደግሞ 18 ይሆናል፡፡ የእርሶ ድምር 90 እና ከ 90 በላይ ከሆነ ጠንካራ 

የክርስቶስ ማንነት የሚገለጥባት ቤተክርስቲያን ናት፡፡ ድምሩ ከ80 እስከ 90 ከሆነ ቤተክርስቲያኒቱ መጠነኛ ተግዳሮቶች 

ቢኖሩባትም የተጠራችበትን አላማ ያልሳተች ቤተክርስቲያን ናት፡፡ ጠቅላላ ድምሩ ከ70 እስከ 80 ከሆነ በቤተክርስቲያኒቱ 

ውስጥ በፍጥነት ትኩረት ሊሰጣቸው የሚገባ መሰረታዊ ችግሮች ስላሉባት ገምጋሚው ችግሮችን ለማስተካከል የበኩሎን 

ድርሻ እንዲወስዱ ይበረታታሉ፡፡ ጠቅላላ ድምሩ ከ50 እስከ 70 ከሆነ ቤተክርስቲያኒቱ በከፍተኛ ችግር ውስጥ ትገኛለች፡፡ 

ገምጋሚውም ራስዎች የችግሩ ሰለባ እንዳይሆኑ በተቻለ መጥንቃቄ እንዲመላለሱ እናሳስባለን፡፡ ችግሩ በዚሁ የሚቀጥል 

(ለውጥ ከሌለው) ሌላ ህብረቶችን እንደአማርጭ መፈለግ ግድ ይላል፡፡ ጠቅላላ ድምሩ ከ30 እስከ 50 ከሆነ 

ቤተክርስቲያኒቱ ከተጠራችበት የወንጌል ተልእኮ በጣም ስለራቀች በእነደዚህ ያለ ስፍራ ህብረት ባያደርጉ የተሸለ ይሆናል፡፡ 

ጠቅላላ ድምሩ ከ30 በታች ከሆነ ህብረቱ የእውነተኛ ቤተክርስቲያንን መመዘኛ ስለማታሟላ ገምጋሚ አፋጣኝ እርምጃ 

ሊወስድ ይገባዋል፡፡  

  



4 
 

ቅጽ ሁለት፡ የፓስተሩ ወይም የአገልጋዩ መንጋ የመምራት ብቃት 
 

የፓስተሩ ወይም አገልጋዩ የግል ሕይወት 

ከክርስቶስ ጋር የጠበቀ ሕብረት ያለውና በጽድቅና በቅድስና ለሌሎች ምሳሌ የሚሆን ሕይወት አለው 1 2 3 4 5 6 

ትውልዱንና የሚያገለግለውን መንጋ የሚመጥን የመጽሐፍ ቅዱስ እውቀት አለው 1 2 3 4 5 6 

ለቤተክስርስቲያንና ለመንጋው አውነተኛ ፍቅር አለው 1 2 3 4 5 6 

ለጠፉትና በአለም ላሉት የሚራራ ወንጌልን የሚያደርስ ልብ አለው 1 2 3 4 5 6 

ለሌሎች ምሳሌ የሚሆን የጸሎት ሕይወት አለው 1 2 3 4 5 6 

የራሱን ክብርና ዝና በመፈለግ አይታበይም 1 2 3 4 5 6 

በገንዘብና በንዋየ ፍቅር የክርስቶስን ወንጌል አይሸቅጥም 1 2 3 4 5 6 

የቤተክርስቲያኒቱን ራእይና ግብ ያውቀዋል፣ ለሌሎችም ማካፈል ይችላል 1 2 3 4 5 6 

ጊዜውን ባግባቡ ይጠቀማል፣ በአልባሌ ቦታ ሰአቱን አያሳልፍም (አይታይም) 1 2 3 4 5 6 

ምሳሌነት ያለው ትህትናና የአገልጋይነት ልብ አለው 1 2 3 4 5 6 

ሰዎችን ያማክራል በውሳኔዎቹ የወንድሞችን ምክርም ይሰማል 1 2 3 4 5 6 

ከሌሎች አህት አብያተክርስቲናት ጋር ለወንጌል ስራ ይተባበራል አብሮ ያገለግላል (ይገለገላል) 1 2 3 4 5 6 

ሌሎችን ለወንጌል ስራ ማነሳሳትና የሚያስፈልገውን እውቀት ማስታጠቅ ይችላል 1 2 3 4 5 6 

በቤተክርስቲያኒቱ ያሉትን ሰዎች ፍለጎትና ጉድለት ለይቶ ያውቃል 1 2 3 4 5 6 

በትክክለኛ ጥሪው ስለሚያገለግል ለክረስቶስ ቤተክርስቲያን ማደግ መሰረታዊ አስተዋጽኦ አያደረግ ነው 1 2 3 4 5 6 

ጠቅላላ ድምር  

 

የዚህ ሰንጠረዥ ከፍተኛ ድምር 90 ሲሆን ዝቅተኛው ደግሞ 15 ይሆናል፡፡ የእርሶ ጠቅላላ ድምር ከ 80 በላይ ከሆነ መሪው 

መንጋውን የመምራት ብቃቱ ከፍተኛ ነው፡፡ እርሶም በዚህ መሪ ስር ቢገለገሉ፣ አብረው የራእዩ ተሳታፊ ቢሆኑበህይወት 

ዘመንዎ የማይጸጸቱበትን ስራ ይሰራሉ፡፡ መሪው እርሶን እውነተኛ ደቀ መዝሙር ለማድረግና ለመንፈሳዊ ህይወትዎ 

እድግገት በብዙ ሊረዳዎት ይችላል፡፡ ጠቅላላ ድምሩ ከ 70 እስከ 80 ከሆነ መሪው መጠነኛ ተግዳሮቶች ቢኖሩባትም 

መንጋውን የመምራት ብቃት ግን አለው፡፡ እርሶም አብረው ቢያገለግሉ እውነተኛ ጸጋን መከፋፈል ይችላሉ፡፡ ጠቅላላ ድምሩ 

ከ 55 እስከ 70 ከሆነ መሪው መሰረታዊ ችግሮች ስላሉበት ምእመኑን ወደተሸለ መንፈሳዊ ከፍታ ማድረስ ይቸገራል፡፡ 

ችግሮቹ መሪው ፈቃደኛ ሆኖ ራሱን ካሻሻለ በቀላሉ ሊፈቱ የሚችሉ ናቸው፡፡ መሪው ራሱን ለማሻሻል ፈቃደኛ ካልሆነ ግን 

ችግሮቹ ወደከፋ መለያየት ሊያመሩ ስለሚችሉ ጥንቃቄን ይጠይቃሉ፡፡  የእርሶ ድምር በዚህ ክልል ከሆነ እርሶ ስለመሪው፣ 

መሪው መጠነኛ ከበሬታ ስላሎዎት መሪውን ቀርበው በግልጽ ቢያናግሩት ችግሮቹን ተረዳድቶ ለመፍታት ይረዳዎታል፡፡ 

ጠቅላላ ድምሩ ከ40 እስከ 55 ከሆነ የአገልጋዩ የመሪነት ብቃት ከእርስዎ አመራር ብቃት ያነሰ ነው፡፡ መሪው በእርስዎ 

አይታ ተቀባይነት ስለሌለው ከቤተክርስቲን የሚተላለፉ መመሪያዎችንና ውሳኔዎችን ለመቀበል ይቸገራሉ፡፡ እራስዎንም የዚህ 

ህብረት አካል አድርጎ በመቁጠር ለማገልገልና ለመገልገል ፈቃደኛ ስለማይሆኑ እርሶ በዚህ መሪ ስር በመሆን የሚያገኙት 

መንፈሳዊ ጥቅም አይኖርም፡፡ በዚህ አይነት ህብረት ውስጥ ተቀላቅለው በንጹህ ህሊና ጌታን ከማምለክ ይልቅ ለሐሜት፣ 

ለጥልና አላስፈላጊ ለሆኑ መለያየቶች የተጋለጡ ስለሆነ አፋጣኝ አማራጭ አንዲወስዱ ይመከራሉ፡፡ ጠቅላላ ድምሩ ከ 40 

በታች ከሆነ አገልገዩ የእውነተኛ መሪነትን መስፈርቶች ሰለማያሟላ ራሱን ሊመረምርና አገልግሎቱን ለሌላ ሊሰጥ ግድ 

ይላል፡፡ እርስዎም በእነደዚህ አይነት መሪ ስር በመሆን ጊዜዎን ባይጠፉ የተሸለ ይሆንሎታል፡፡  

ቅጽ ሶስት፡ የፓስተሩ ወይም የአገልጋዩ የግልና የቤተሰብ ህይወት 
 

የመሪው ወይም የአገልጋዩ የቤተሰብ ሕይወቱ (ባለትዳር ከሆነ) 

ከባለቤቱና ከልጆቹ ጋር ጊዜ አለው 1 2 3 4 5 6 

ባለቤቱ፣ ልጆቹና ቤተሰቡ በአገልግሎት ስፍራ አብሮ በመምጣት አገልግሎቱን ይደግፋሉ 1 2 3 4 5 6 

ከቃል ኪዳን ሚሰቱ (ባልዋ) ጋር አብረው በመሆን ያገለግላሉ 1 2 3 4 5 6 

የትዳር ጓደኛው በህይወት እያለ (ች) ትዳሩን ፈትቶ ሌላ አላገባም 1 2 3 4 5 6 

ልጆቹን ባግባቡ እያስተዳደረ ለክርስቶስ ቤተሰብ እንደምሳሌ የሚታይ ቤተሰብ አለው 1 2 3 4 5 6 

በአገልግሎቱ ስለትዳር ክቡርነት በተግባርና በቃል ይመሰክራል 1 2 3 4 5 6 

በስራው ወይም አገልግሎቱ እና በቤተሰቡ መሀከል ሚዛኑን የጠበቀ ጊዜ አለው 1 2 3 4 5 6 

በአገልግሎቱ ትዳራቸውን በተለያየ ምክንያት የፈቱትን ድጋሚ በማጋባት ፍቺን አያደፋፍርም 1 2 3 4 5 6 

ከአገልግሎት የሚያርፍበት የራሱ ብቻ የሆነ የጥሞና ጊዜ አለው 1 2 3 4 5 6 

ለትዳሩ ታማኝ ነው፤ በዝሙትና ወሲባዊ ጉዳዮች አይጠረጠርም 1 2 3 4 5 6 

በአገልግሎቱ ለገንዘብና ምድራዊ ቁሶች ብሎ ወንጌልን አይሸቅጥም (አይቀላቅልም) 1 2 3 4 5 6 

ጠቅላላ ድምር  

 

የዚህ ሰንጠረዥ ከፍተኛ ድምር 66 ሲሆን ዝቅተኛው ደግሞ 11 ይሆናል፡፡ የእርሶ ጠቅላላ ድምር ከ 58 እስከ 66ከሆነ 

መሪው በመልካም ቤተሰብ የተመሰከረለት ለሌሎች ምሳሌ የሚሆን ህይወት አለው፡፡ ከህይወት ተሞክሮው በመነሳት 

ለእርሶና ለሌሎች ወገኖች የሚጠቅም ፍሬ ይገኝበታል፡፡ መሪው እርሶን እውነተኛ ደቀ መዝሙር ለማድረግና ለመንፈሳዊ 

ህይወትዎ እድግገት በብዙ ሊረዳዎት ይችላል፡፡ ጠቅላላ ድምሩ ከ 46 እስከ 56 ከሆነ መሪው መጠነኛ የትዳር ችግሮች 

ወይም የቤተሰብ መምራት ችግር ቢኖሩባትም መንጋውን በምሳሌነት ለመምራት ግን ብቃት ግን አለው፡፡ እነዚህ የመሪው 

ችግሮች ምናልባትም የጎሉ ስለማይሆኑ እርሶም አብረው ቢያገለግሉ ስለጠንካራ ቤተሰብ የተሸለ ግንዛቤ ይኖርዎታል፡፡ 

ጠቅላላ ድምሩ ከ 36 እስከ 45 ከሆነ መሪው በትዳር ጉዳይ ላይ መሰረታዊ ችግሮች ስላሉበት ለምእመኑን ግንባር ቀደም 

ምሳሌ ሊሆን አይችልም፡፡ እነዚህ የመሪው ችግሮች አፋጣኝ ትኩረት ሊሰጣቸው ስለሚገባው በቤተሰብ አመራር ብቃት 

ያላቸውን አገልጋዮች ሊያማክር ያስፈልገዋል፡፡ መሪው ራሱን ለማሻሻል ፈቃደኝነትን ካሳየ እንደመንፈሳዊ ሰው በፍቅር 

ለማቅናት የራስዎን ድርሻ ቢወጡ ለሌሎችም በረከት ይሆናሉ፡፡ ጠቅላላ ድምሩ ከ16 እስከ 35 ከሆነ የአገልጋዩ የግልና 

የቤተሰብ ህይወት ከእርሶ ግምት በጣም ያነሰ ስለሆነ በአገልጋዩ ስር ተጠቃሚ አይሆኑም፡፡ መሪው ስለጽድቅና ቅድስና 

ያለው ግንዛቤ ክእርስው መለኪያ ያነሰ ስለሆነ መሪውን ለመስማት ይቸገራሉ፡፡ እራስዎንም በዚህ መሪ ስራ መገዛት 

ስለሚቸገሩ ግንኙነታችሁ የተራራቀ ይሆናል፡፡ እርሶ በትዳርዎ ውስጥ ችግር ቢገጥምቆት ወይም ሌላ የተቸገረ ሰው 

ቢገጥምቆች ወደዚህ መሪ መጥተው ምክር ለመጠየቅ እምነት ስለማይኖርዎት ከመሪው መንፈሳዊ ጥቅም አያገኙም፡፡ 

ጠቅላላ ድምሩ ከ 15 በታች ከሆነ አገልገዩ መጽሐፍ ቅዱሳዊ መመዘኛን ያሟላ የግልና የቤተሰብ ሕይወት ስለሌለው በስሩ 

ያሉ ምእመኖች መሰረታዊ እርምጅ እንዲወስዱ ይበረታታሉ፡፡ አገልጋዩም ለሌሎች ለታመኑ ስፍራውነ በመልቀቅ ለተወሰነ 

ጊዜ ራሱን እንዲመረምር ግድ ይላል፡፡  

 ቅጽ አራት፡ የፓስተሩ ወይም የአገልጋዩ ተግባቦት እና የማማከር ብቃት 
 

የመሪው ወይም የአገልጋዩ ተግባቦት እና የማማከር (ካውንስሊንግ) ብቃት 

በእምነቴ እንድጠነክርና እንዳድግ ያበረታታኛል 1 2 3 4 5 6 

የእርሱ የጸሎትና ሕይወት ለእኔ ምሳሌ ይሆንልኛል 1 2 3 4 5 6 

በአገልግሎት ሌሎች እንዲካፈሉ ይደግፋል፡፡  1 2 3 4 5 6 

ትምህርቶቹ መጽሐፍ ቅዱሳዊ መሰረት ያላቸው ናቸው 1 2 3 4 5 6 

የመጽሐፍ ቅዱስን እውነታ በህይወቴ እንድተገብር ያበረታታኛል 1 2 3 4 5 6 

ሚስጥሬን ገልጬ ምክር ለመጠየቅ አምነዋለው 1 2 3 4 5 6 

ሌሎች ሲናገሩ ወደድምዳሜ ከመሄዱ በፊት በጥሞና የመስማት ችሎታ አለው 1 2 3 4 5 6 

የምናገረውን ችግር በኔ ቦታ ሆኖ የመስማትና የመረዳት ብቃት አለው 1 2 3 4 5 6 

ምክሮቹ  መጽሐፍ ቅዱስን መሰረት ያደገሩ በሳሎች ናቸው 1 2 3 4 5 6 

ሲያማክር ሚስጥር ጠባቂና ቀጠሮ አክባሪ ነው 1 2 3 4 5 6 

ሲያማክር የሰው ፊት አይቶ ሳያደላ የመገሰጽ እና የማበረታታት አቅም አለው 1 2 3 4 5 6 

ጠቅላላ ድምር  

 

የዚህ ሰንጠረዥ ከፍተኛ ድምር 66 ሲሆን ዝቅተኛው ደግሞ 11 ይሆናል፡፡ የእርሶ ጠቅላላ ድምር ከ 58 በላይ ከሆነ መሪው 

ለእርስዎ መንፈሳዊ እድገት ከፍተኛ አስተዋጽኦ ማድረግ ይችላል፡፡ መሪው ቀጠሮ አክባሪ ነው፣ ቁምነገረኛ ነው፣ ሰዎችን 

በሰውነታቸው ብቻ ያከብራል፣ ለሰው ፊት አያደላም፡፡ እርስዎን ከማማከርና ወደመልካም አቅጣጫ ከመምራት ባለፈ 

ቤተሰብዎንና ሌሎች ወዳጅ ወገኖችን ሊያማክር፣ ሊያጽናና፣ ሊያበረታ እና ሊገስጽ ብቃት አለው፡፡ ጠቅላላ ድምሩ ከ 50 

እስከ 66 ከሆነ መሪው የተዋጣላት ተግባቢ ባይሆንም መንጋውን ሊያስተዳድርና ሊያማክር የሚችል ብቃት አለው፡፡ በዚህ 

መመዘኛ በመሪው ላይ የታዩት ደክመቶች ሙሉ በሙሉ ችግሮች ስለሆኑ ሳይሆነ በተለያዩ ውስጣዊና ውጪአዊ ምክንያቶች 

ሊመጡ ስለሚችሉ በጣም አሳሳቢ አይደለም፡፡ በተጨማሪም፣ በዚህ መመዘኛ እንደ መጠነኛ ችግር የታዩት ችግሮች ሳይሆኑ 

የአገልጋዩ ባህሪይ ሊሆኑ ስለሚችሉ ማሻሻልና ለውጥ ላያስፈልጋቸው ይችላል፡፡ ጠቅላላ ድምሩ ከ 35 እስከ 49 ከሆነ 

መሪው የማማከር እና የተግባቦት ድክመቶች አሉበት፡፡ ከመሪው ጋር በመነጋገር የቤተክርስቲያኒቱን ወይም የሰዎችን ችግር 

ለመፍታት ይችላሉ፡፡ በትዳርና በሌሎች ውስብስብ ችግሮች ላይ ግን ተጨማሪ የማማከር ብቃት ያለው ሰው ማግኘት 

ከፍተኛ ጠቀሜታ አለው፡፡ ጠቅላላ ድምሩ ከ20 እስከ 34 ከሆነ የአገልጋዩ እርስዎን የማማከር ብቃት ያነሰ ነው፡፡ በእርስዎ 

መመዘኛ መሪው ሰዎችን ለማማከር ብዙ ማሻሻል ያለበት ነገሮች አሉ፡፡ እነዚህ ድካሞች በትምህርት፣ በስልጠናና ራስን 

በማስገዛት ሊለወጡ  ቢችሉም ለአሁን ትኩረት ሊሰጣቸው ይገባል፡፡ መሪው እርስዎን ለማማከር ብቃት አለው ብለው 

ስለማያምኑ የሚሰጣቸውን ምክሮች ለመስማትና ለመተግበር ፈቃደኛ አይደሉም፡፡ ምንም እንኳን በእነደዚህ ያለ ህብረት 

ውስጥ መገልገል በጠቅላላ መንፈሳዊ ሕይወት ላይ ቀጥተኛ ተጽኖ በቶሎ ባይመጣም ግጭቶች በተፈጠሩ ጊዜ ግን ችግሮች 

ከቁጥጥር ውጭ ይሆናሉ፡፡ ጠቅላላ ድምሩ ከ 20 በታች ከሆነ አገልገዩ መጽሐፍ ቅዱሳዊ መመዘኛን ያሟላ የምክር ወይም 

የእርማት አገልግሎት መስጠት ብቃት የለውም፡፡ አገልጋዩ በሌሎች ጥሪውና ጸጋው በሆኑ የአገልግሎት ዘርፎች ላይ ትኩረት 

አድርጎ የማማከር አገልግሎት ውስጥ ባይገባ ይመከራል፡፡ እርሶም የአገልጋዩን ምክር ብቻ ሰምተው መሰረታዊ ውስኔዎችን 

ባይወስኑ ይመረጣል፡፡ በራስዎና በቤተሰብዎ ላይ ችግሮች ቢገጥሙ ለአገልጋዩ ከመንገር ይልቅ ሌላ አማራጮችን መፈለግ 

ጠቀሜታው የጎላ ነው፡፡  

ስለመሪው ወይም የአገልጋዩ ተጨማሪ መጠይቆች 
1. ፓስተሩ (መሪው) በሚከተሉት ነገሮች ላይ የተሳካለት ነው 

 

 

2. ፓስተሬ በሚከተለውን ነገር ትኩረት ሰጥቶ ማሻሻል አለበት 

 

 

3. ቤተክርስቲያኒቱ ለፓስተሩ ያላት ሐላፊነት ምን ነው ትላለህ?                                                   

 

 

4. ፓስተርህን በምን መንገድ ነው እየደገፍከው ያለሀው 

 

 

 

5. ለፓስተርህ አንድ ነገር በልብህ ያለውን ተናገር ብትባል የምትነግረው ምንድነው?                                                  

 ቅጽ አምስት፡ የመሪው ወይም የአገልጋዩ የግል ግምገማ (ራሱን የሚገመግምበት)  
 

ይህ ክፍል አገልጋዩ ራሱን የሚገመግምበት መንገድ ሲሆን አገልግሎቱን፣ ህብረቱንና የቤተሰብ ሕይወቱን ሚዛን 

አድርጎ እግዚአብሄር በልቡ ላስቀመጠው ራእይና ሸክም የጠራ መንገድ እንዲያይ ይረዳዋል፡፡ የመመዘኛው አላማ 

አገልጋዩ ህይወቱን እንደመስታወት ተመልክቶ ብቃቱን የሚገዳደሩበትን ጉድፎች ከፊቱ ላይ እንዲያነሳ ለመርዳት 

ነው፡፡ 

1. በአገልግሎትህና በግል ሕይወትህ ትልቅ ክንውን (ድል) የምትለው በዚህ አመት ያለፍክበት ስኬት 

ምንድነው 

 

 

2. በአገልግሎትህና በህይትህ አድካሚና ተስፋ አስቆራጭ ነው የምትለው ነገር ምንድነው?                            

 

 

3. የአገልግሎትህ ጠንካራ ጎን የምትለውና በበለጠ ማሳደግ (ማዳበር) የምትፈልገው ምንድነው?                                                           

 

 

4. በአገልግሎትህ እድሉን ብታገኝ መቀየር የምትፈልገው አንድ መሰረታዊ ነገር ምንድነው?                                                              

 

 

5.  ሌሎችን ለአገልግሎት በማነሳሳትና በማበረታታት እንዴት ነው እየሰራህ ያለህ ይመስልሀል?                                                                        

 

 

6. ሌሎች አብረውህ የሚያገለግሉትን ፓስተሮችና ሙሉ ጊዜ አገልጋዮች በምን መንገድ ነው እየደገፍክና አያገዝክ 

ያለከው?                           

 

 

7. ራስህን ስታየው የተሰጠህን የስራ ሐላፊነት በሚገባ እየተወጣህ ያለህ ይመስልሀል?                                                                         

 

 

8. አሁን እየሰራህ ካለከው ስራ ውስጥ ሌላ ሰው በሐላፊነት ቢይዘው ጥሩ ነው የምትለው ምን አገልግሎት አለ?                                                                                                                                               

 

 

9. በሚቀጥለው አመት በሚከተለው አገልግሎት ላይ የበለጠ ማተኮርና መስራት እፈልጋለው 

ቅጽ ስድስት፡ የመሪው ወይም የአገልጋዩ ራሱን የሚገመግምበት መመዘኛ ቁልፍ 
1= እጅግ በጣም ደስተኛ አይደለሁም  

2= ደስተኛ አይደለሁም   

3= በተወሰነ መልኩ ደስተኛ አይደለሁም 

4= በጥቂቱ ደስተኛ ነኝ     

5= በጣም ደስተኛ ነኝ   

6= እጅግ በጣም ደስተኛ ነኝ  

ጥያቁው የማይመለከትዎ ከሆነ መልሱን ሳይሞሉት ይዝለሉት 

በሚከተሉት መመዘኛዎች ራስዎን የገምግሙት አስተያየት 

በቂ የግል የጥሞና ጊዜ አለኝ 1 2 3 4 5 6  

ስራዎቼን መስመር አስይዤ ለራሳሴ ጊዜ 

አገኛለው 

1 2 3 4 5 6  

ከባለቤቴ ጋር ያለኝ ግንኙነት  1 2 3 4 5 6  

ከቤተሰቤና ከልጆቼ ጋር ያለኝ ግንኙነት 1 2 3 4 5 6  

ከፍተኛ ጫናንና ጭንቀትን የመቋቋም ችሎታ 1 2 3 4 5 6  

የግል ገንዘቤን በሚገባ አስተዳድራለው 1 2 3 4 5 6  

ከማያምኑ ጋር ያለኝ ሰላማዊ ህብረት 1 2 3 4 5 6  

የማስተማርና የመስበክ አገልግሎቴ 1 2 3 4 5 6  

የማስተዳደርና የመምራት ብቃት አለኝ 1 2 3 4 5 6  

ጠቅላላ ድምር   

 

የዚህ ሰንጠረዥ ከፍተኛ ድምር 54 ሲሆን ዝቅተኛው ደግሞ 9 ይሆናል፡፡ ይህንን ሰንጠረዥ ካለምንም ተጽኖ ብቻዎን ሲሆኑ 

ይሙሉትና ቁጥሮቹን በመደመር ስለአገልግሎትዎ ግንዛቤ ያግኙ፡፡ የመሪው የግምገማ ጠቅላላ ድምር ከ 47 በላይ ከሆነ 

የመሪው መንፈሳዊ ጥራት ከፍተኛና ለሌሎችም እንደምሳሌ የሚሆን ነው፡፡ የህብረቱ ተገልጋዮች በሙሉ ከእንደዚህ አይነት 

መሪ ከፍተኛ ተጠቃሚዎች ናቸው፡፡  የመሪው የግምገማ ጠቅላላ ድምሩ ከ 35 እስከ 46 ከሆነ መሪው የባከነ ሕይወት 

ስላለው ለአንዳንድ መሰረታዊ የቤተክርስቲያኒቱ ጉዳዮች ጊዜ አይኖረውም፡፡ የመሪው የግምገማ ጠቅላላ ድምሩ ከ 25 እስከ 

34 ከሆነ መሪው የመንፈሳዊ ህይወት ድክመቶች አሉበት፡፡ ለእነዚህ ድክመቶቹ ቅድሚያ ትኩረት ሰጥቶ ለማሻሻል ጥረት 

ማድረግ ይኖርበታል፡፡ የመሪው የግምገማ ጠቅላላ ድምሩ ከ15 እስከ 24 ከሆነ የአገልጋዩ መንፈሳዊ ህይወት ከሚመራቸው 

መንጎች መንፈሳዊ ህይወት ያነሰ ነው፡፡ የመሪው የግምገማ  ጠቅላላ ድምሩ ከ 14 በታች ከሆነ አገልጋዩ ህዝብ ለመምራት 

መንፈሳዊ ብቃት የለውም፡፡  

በዚህ አመት በቤተክርስቲያኔ መሪዎችና አገልግሎት ላከናውናው የምፈልገው ነገር 

ቅጽ ሰባት፡ የቤተክርስቲያን (ሚኒስተሪ) ግምገማ  
በዚህ ክፍል የቤተክርስቲኒቱን ወይም ያገልግሎቱን ሚኒስተሪ አስተዳደር እና ድርጅታዊ መዋቅር ለመገምገም ይረዳል፡፡ 

የአገልግሎት ዘርፎችንና ያገልጋዮችን ድካምና ጥንካሬ መገምገም የስራውን ትልቅነትና አስፈላጊነት እንድናይ ይረዳናል፡፡ 

 መመዘኛ 

1፡ እጅግ በጣም አልስማማም   

2 ፡ በጣም አልስማማም    

3፡ በመጠኑ አልስማማም     

4፡ በመጠኑ እስማማለው   

5፡በደንብ እስማማለው   

6፡ እጅግ በጣም እስማማለው 

የማይመለከትዎ ጥያቄ ካገኙ ባዶውን ይለፉት 

 

አምልኮ 

የዝማሬና አምልኮ ጊዜዎች እንደቃሉና ክርስቶስ ላይ ያተኮሩ ናቸው 1 2 3 4 5 6 

የአምልኮ ጊዜያት ሰላምን የሚሰጡና ነፍስን የሚያሳርፉ ናቸው 1 2 3 4 5 6 

የአምልኮው ስርአት፣ የአምልኮ መሪዎችና መድረክ ትእይንቶች አብዛኛውን የቤተክርስቲያኒቱን ምእመን 

ብስለት ያማከለ ነው 

1 2 3 4 5 6 

በቤተክርስቲያኒቱ ውስጥ ጸሎት እንደ አንዱ የአምልኮ ክፍል ተደርጎ ይወሰዳል 1 2 3 4 5 6 

አምልኮአችን የሀዋርያትን ትምህርት መሰረት ያደረገና በአለም የማያስነቀፍ ነው 1 2 3 4 5 6 

ስብከቶችና ትምህርቶቹ ምእመኖቹን የሚመጥኑ ወይም የተሸሉ ናቸው 1 2 3 4 5 6 

ግልጽ የሆነ የእግዚአብሄር ቃል አውነት ብቻ ይሰበካል 1 2 3 4 5 6 

መንፈሳዊ እድገት ይበረታታል 1 2 3 4 5 6 

ትምርቶችና ስብከቶች ምእመኑ ካለበት ድካም የሚያበረታቱና የሚያነሳሱ ናቸው 1 2 3 4 5 6 

የስህተት ትምህርቶችን የመለየትና በድፍረት የመቃወም ብቃት አለው 1 2 3 4 5 6 

ቤተክርስቲያኔ ወንጌልን ላልዳኑት ማሰራጨት ቀዳሚ አላማ አድርጋ ትንቀሳቀሳለች 1 2 3 4 5 6 

አገልጋዮች ክርርቶስን ላላመኑት ለመንገር ሁሌ የተዘጋጁና ፍላጎት ያላቸው ናቸው 1 2 3 4 5 6 

ቤተክርስቲያኔ ለጸሎትና ሌሎችን ለመርዳት የተዘጋጀት ናት 1 2 3 4 5 6 

የቤተክርስቲያኒቱ ገንዘብ ውስጥ ለወንጌል አገልግሎት በቂ በጀት ይመደባል 1 2 3 4 5 6 

በቤተክርስቲኔ መንፈሳዊ እድገት በአጽንኦት የሚተኮርበትና በትናንሽ ህብረቶች የሚደረግ ነው 1 2 3 4 5 6 

ቤተክርስቲያኔ አዳዲስ ክርስቲኖች እንዲያድጉና እንዲበረቱ የተለየ ክትትል ታደርጋለች 1 2 3 4 5 6 

ክርስቶስን የመምሰል ሕይወት በቤተክርስቲያኒቱ ውስጥ ቅድሚያ የሚሰጠውና የሚበረታታ 

ነው 

1 2 3 4 5 6 

ለተለያዩ አገልግሎት ዘርፎች ተገቢው ትምህርትና ስልጠና ይሰጣል  1 2 3 4 5 6 

አባላት በጸጋቸው እንዲያገለግሉና እንዲያድጉ ይደረጋል 1 2 3 4 5 6 

የእያንዳንዱ አገልግሎት ዘርፍ ራእይና እቅድ በግልጽ የተቀመጠና የሚታወቅ ነው 1 2 3 4 5 6 

ጠቅላላ ድምር  

የዚህ ሰንጠረዥ ከፍተኛ ድምር 120 ሲሆን ዝቅተኛው ደግሞ 20 ይሆናል፡፡ የእርሶ ጠቅላላ ድምር ከ 100 እስከ 120 ከሆነ 

በቤተክርስቲያኒቱ ውስጥ የሚታየው የአመልኮና ትምህርት ክፍለጊዜዎች ከፍተኛ ጥራታቸውን የጠበቁ ናቸው፡፡ 

ቤተክርስቲያኒቱ ለሌሎች አብያተ ክርስቲያናት እንደሞዴል የሚታይ የነጠረ ጥራት አላት፡፡ በዚህ ህብረት ውስጥ የእርሶ 

ፍላጎት ሙሉ በሙሉ የተማላ ስለሆነ በአንድ ስፍራ ተረጋግተው ጌታን ቢያመልኩ፣ በአገልግሎት ዘርፎች ውስጥ ቢሳተፉ፣ 

እንዲሁም ሌሎችን ወደዚህ ህብረት ቢጋብዙ አያፍሩበትም፡፡  ጠቅላላ ድምሩ ከ 80 እስከ 99 ከሆነ ቤተክርስቲያኒቱ 

ግብዝነት የሌለበትን መንፈሳዊ ሂደቶች ታራምዳለች፡፡ የሰው ፊት አይታ አታደላም፡፡ የተለያየ ባህሪይ ያላቸው ሰዎች በአንድ 

ላይ ሲያመልኩ ከሚፈጠሩ መጠነኛ ችግሮች በስተቀር ቤተክርስቲያኒቱ ጤነኛ እድገቷን የጠበቀች ናት፡፡ በየስፍራው ከመዞር 

በዚህ ስፍራ በእርጋታ መቀመጥ ጥቅሙ የጎላ ነው፡፡ ጠቅላላ ድምሩ ከ 60 እስከ 79 ከሆነ ቤተክርስቲያኒቱ ውስጥ የተገለጡ 

ችግሮች ቢኖሩባትም የተጠራችበትን የወንጌል አላማ ግን አልሳተችም፡፡ እንደዚህ ያለች ህብረት ጥቂቶች ብቻ የሚሰሩባት 

አብዛኛው ምእመን ታዛቢ የሆነባት ገና ታዳጊ የሆነች ወይም ብዙ ማደግ የሚጠበቅባት ብትሆንም መሰረቷ ግን 

በትክክለኛው አለት ላይ የተመሰረተ ነው፡፡ አንዳንድ ተጽእኖ የሚያመጡ ሰዎች የግል አላማቸውን በህብረቱ ውስጥ 

ካሰራጩ የአገልግሎት ዘርፎች አላማ ከቤተክርስቲያኒቱ መሪ አላማ ጋር ላይጣጣም ይችላሌ፡፡ በዚህ አይነት ቤተክርስቲያን 

አብሮ ሕብረት ማድረግ ችግር ባይኖረውም በምእመኑ ላይ የጎላ መንፈሳዊ ለውጥ ማምጣት ግን አስቸጋሪ ነው፡፡ጠቅላላ 

ድምሩ ከ40 እስከ 59 ከሆነ ቤተክረስቲያኒቱ ወደፊት ከማደግ ይልቅ ባለችበት የቆመች የለብታ ህይወት የሚኖሩ አገልጋዮች 

የበዙባት ህብረት ናት፡፡ አለመተማመንና አንዱ ወገን ለሌላው ዋጋ አለመክፈል፣ እርቅ አለመፈለግ፣ ጥል፣ ክርክርና ስጋዊነት 

በመድረኮቿ አልፎ አልፎ ይታይባታል፡፡ በቤተክርስቲያኒቱ ውስጥ የሚታየው የጎላ ችግር እልባት ሳያገኝ ምንም ችግር 

እንደሌለ ተደባብሶ እያለፉት ስለሆነ መንፈሳዊ ጥራት አይታይባቸውም፡፡ በዚህ ህብረት ውስጥ በመካፈል እውነተኛ 

መንፈሳዊ ለውጥ ማምጣት አስጋሪ ስለሚሆን ሌላ የአምልኮ ስፍራ እንዲፈልጉ ይበረታታል፡፡ ጠቅላላ ድምሩ ከ20 እስከ 39 

ከሆነ ቤተክርስቲኒ ከተጠራችለት የወንጌል አላማ ይልቅ በሌሎች ምድራዊ ነገሮች ተጠላልፋለች፡፡ ከቤተክርስቲያንነት ይልቅ 

ምድራዊ ድርጅት ብቻ ሆናለች፡፡ አንድ ሰው በፈላጭ ቆራጭነት የሚያስተዳድራት ስትሆን፣ ዘረኝነት፣ አድሎ የገንዘብ ጥቅም 

ጎልቶ የሚታይባት፣ ቅድስና የማይበረታታባት ሐጢያትን የምታደፋፍር፣ ምድራዊ አላማ ብቻ የያዘች ትሆናለች፡፡ መሪዎቿ 

በእውነተኛ ደቀመዝሙሮችን እያፈሩ  ወደጌታ ከማቅረብ ይልቅ በስጋዊ መለኪያ እየከፋፈሉ ወደራሳቸው ሰዎችን 

ያሳድጉባታል፡፡ በእንደዚህ ያለ ሕብረት ውስጥ ምንም መንፈሳዊ ጥቅም ስለማይገኝ እርስዎም አፋጣኝ እርምጃ እንዲወስዱ 

ይበረታታሉ፡፡  

ቅጽ ስምንት፡ የቤተክርስቲያን (ሚኒስተሪ)አስተዳደርና መዋቅር 

 

አስተዳደርና መዋቅር 

የቤተክርስቲያኒቱ የስልጣን መዋቅር በግልጽ የተቀመጠና የሚተገበር ነው 1 2 3 4 5 6 
ቤተክርስቲያኒቱ በአንድ ሰው ውሳኔና አመራር የምትተዳደር አይደለችም 1 2 3 4 5 6 

በቤተክርስቲያኒቱ ውስጥ ወሳኝ ጥብቅ የሆነ መሰረታዊ ውሳኔዎች የሚወሰኑት በአመራር አባለት ነው 1 2 3 4 5 6 

ፕሮግራሞችና ዝግጅቶች ባግባቡ የተቀነባበሩና የተቀናጁ ናቸው 1 2 3 4 5 6 

የቤተክርስቲያን አባላት ለአገልግሎቱ የባለቤትነትና የቀና ልብ አላቸው 1 2 3 4 5 6 

የቤተክርስቲያኗ ገቢና ባጀት በግልጽ ይታወቃል 1 2 3 4 5 6 

የቤተክርስቲኔ ባጀት፣ የገንዘብ ወጪና ገቢው በአካውንታንት ተገምግሞ ምእመኖች አመታዊ 

ሪፖርት ይቀርባል 

1 2 3 4 5 6 

መጽሐፍ ቅዱሳዊ ታማኝነት የምንለማመደው ሕይወት ነው 1 2 3 4 5 6 

የሚፈለግብኝን አስራትና ስጦታዬን ለቤተክርስቲያን በታማኝነት አየሰጠሁኝ ነው 1 2 3 4 5 6 

የቤተክርስቲያኗ ባጀት ከራእይና ግባችን ጋር በሚገባ የተዛመደ ነው 1 2 3 4 5 6 

የቤተክርስቲያኔ ራእይና አላማ የሚታወቅና በግልጽ የተቀመጠ ነው 1 2 3 4 5 6 

ፓስተሬና ሌሎች አገልጋዮች እርስ በርስ ሳይጣሉ መልካም ህብረትና ግንኙነት አላቸው 1 2 3 4 5 6 

መሪዎች ለምእመኑ ፍላጎት የሚያዳምጡና ተገቢውን ምላሽ የሚሰጡ ናቸው 1 2 3 4 5 6 

የቤተክርስቲያን መሪዎች የሚመረጡት በጸጋቸውና በአገልግሎት ብቃታቸው ብቻ ነው 1 2 3 4 5 6 

ለቤተክርስቲያን ራእይና ለመሪዎች በቁዋሚነት እጸልለው 1 2 3 4 5 6 

ጠቅላላ ድምር  

 

የዚህ ሰንጠረዥ ከፍተኛ ድምር 90 ሲሆን ዝቅተኛው ደግሞ 15 ይሆናል፡፡ የእርሶ ጠቅላላ ድምር ከ 76 እስከ 90 ከሆነ 

በቤተክርስቲያኒቱ ውስጥ ጠንካራ አስተደዳደርና አመራር አለ፡፡ የገንዘብ አያያዛቸውና አጠቃቀማቸው ግልጽና ወጥነት 

ያለው ነው፡፡ የቤተክርስቲያኗ ራእይ ከምእመኖቿ አልፎ በአካባቢዋ ወገኖች ሁሉ ይታወቃል፡፡ የአገልጋዮቹ ፍቅር ግብዝነት 

የሌለበትና በተግባር የተገለጠ ነው፡፡ ሰው ሁሉ ህብረት ለማድረግ የሚናፍቃት የጽድቅ ጠረን የሚሸትባት ቤተክርስቲን 

ስለሆች በተቻለ መጠን በዚህ ስፍራ ቢገለገሉ በብዙ ያተርፋሉ፡፡ ጠቅላላ ድምሩ ከ 61 እስከ 75 ከሆነ ቤተክርስቲያኒቱ 

ጠንካራ አሰተዳደር ቢኖራትም አሁንም ወደተሸለ ደረጃ የማደግ ተስፋ አላት፡፡ ቤተክርስቲያኒቱን አንድ ሰው እንደፈለገ 

የሚያዝባት ሳትሆን ወንድሞች በጋራ ሆነው የወደፊት ራእያቸውንና ባጀታቸውን የሚቀይሱባት ናት፡፡ የገንዘብ አያያዛቸው 

ግልጽና አስፈላጊው ኦዲት ስለሚደረግበት ለምግባረ ብልሺነት በሮቿን ዘግታለች፡፡ ይህች ቤተክርስቲያን ያለጥርጣሬ 

ሊያመልኩባት፣ ገንዘብውን ለጌታ ስራ ሊሰጡባት፣ ጊዜዎንና ጉልበትዎን ወገኖችን ለመርዳት ቢያውሉባት የማታሳፍር 

ህብረት ናት፡፡ ጠቅላላ ድምሩ ከ 46 እስከ 60 ከሆነ ቤተክርስቲያኒቱ ውስጥ ስለገንዘብ አያያዝ ግልጽነት ይጎለዋል፡፡ 

ምእመኑ የማያውቀው መሰረታዊ ወጪና ገቢ ስላላቸው መሪዎቹ በገንዘብ ይታማሉ፣ ከጥቅም ጋር የተያያዘ ሽኩቻና አድልዎ 

ይታይባቸዋል፡፡ ቤተክርስቲያኒቱ በአመራር አባላት የምትመራ ብትሆንም ጥቂት ሰዎች ወይም አንድ ሰው ሚዛኑን ያልጠበቀ 

ተጽእኖ በሌሎቹ ላይ እያመጣ ስራቸው ፍትህ የጎደለው አድርጎታል፡፡ የተወሰኑ ለወንጌል የጨከኑ ወንድሞች ትብብር 

ችግሩን ሊቀርፈው ቢችልም በዝምታ ከታለፈ ግን ወደመላየየትና በጥቅም ላይ የተመሰረተ ግጭቶች ታመራለች፡፡ በዚህ 

አይነት ህብረት ውስጥ አብረው ቢያገለግሉ ወይም ቢገለገሉ ቢያንስ ለሎቹን ምእመኖች ይጠቅማሉ፡፡ ገንዘብዎንና 

ጉልበትዎን በመስጠት ያሰቡትን መንፈሳዊ ለውጥ ላያገኙ ስለሚጭሉ ጥንቃቄ ማድረግ ግድ ይላል፡፡ ለአገልግሎት ብለው 

የሰጡት ገንዘብ ግለሰቦች ኪስ ሊገባ ስለሚችል መንፈሳዊ ስራ ስለመሰራቱ ማረጋገጫ አያገኙም፡፡ ጠቅላላ ድምሩ ከ31 እስከ 

45 ከሆነ ቤተክረስቲያኒቱ በገንዘብ አይያዝ፣ በአስተዳደርና አመራር የጎላ ችግር አለባት፡፡ መሪዎቿ በከንዘብ ታማኞች 

አይደሉም፡፡ ከመንፈሳዊ በረከት ይልቅ ቁሳዊ በረከት ከፍተኛ ግምት ይሰጠዋል፡፡ የአንድ ሰው ወይም የጥቅት ሰዎች ፈላጭ 

ቆራጭነት በጉልህ ይታይባታል፡፡ በዚህ አይነት ህብረት ውስጥ ለአጭር ጊዜ ካልሆነ በስተቀር ለረጅም ጊዜ ህብረት ባያደርጉ 

ይመረጣል፡፡ ጠቅላላ ድምሩ ከ15 እስከ 30 ከሆነ ቤተክርስቲኒ የተገለጠ ስህተቶችንና እየሰራች ናት፣ የሁሉ ነገር መሪው 

አንድ ሰው ብቻ ስለሆነ ያፈለገውን ያለከልካይ ያደርጋል፣ ስህተቶችን መጠቆም ወይም መናገር ለነቀፌታ ስለሚዳርግ ሁም 

ምእመን ችግሩን በሆዱ ይዞ በዝምታ ይመላለሳል፡፡ ቤተክርስቲያኒቱ የጎላ የአመራር ችግር አለባት፡፡ በዚህ ስፍራ ያሎዎትን 

ህብረት ባፋጣኝ ካላቆሙት ችግሮቹ በደሌላውመ ሰው ተላላፊ ይሆናሉ፡፡ በእንደዚህ ያለ ሕብረት ውስጥ ምንም መንፈሳዊ 

ጥቅም ስለማይገኝ እርስዎም አፋጣኝ እርምጃ እንዲወስዱ ይበረታታሉ፡፡  

 

ተጨማሪ ማባራሪያ (ኮሜንት) 

 

 

 

 

 

 

 

 

 

 

 

 

ፊርማ  __________________________________________                ቀን   ____________________        

